Nafa​rro​a​ko Par​la​men​tu​ko Mahai​ak, 2007ko azaroaren 12an egin​da​ko bil​ku​ran, Ele​du​nen Batza​rra​ri entzun ondo​ren, era​ba​ki hau hartu zuen, bes​te​ak beste:

1. Izapidetzeko onartzea María Chivite Navascués andreak aurkeztutako galdera, Nafarroako Erriberako osasun etxe bateko fakultatibo batek  pediatriako adineko gaixoak artatzeari zenbaitetan uko egin izateari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iru​ñe​an, 2007ko azaroaren 12an

Jarduneko Lehen​da​ka​ria: Jesús Javier Marcotegui Ros

GAL​DE​RA​REN TES​TUA

Socialistas del Parlamento de Navarra parlamentu-taldeari atxikitako foru parlamentari María Chivite Navascuések, Legebiltzarreko Erregelamenduan ezarritakoaren babesean, honako galdera hau aurkeztu du, Nafarroako Gobernuko Osasun kontseilariak idatziz erantzun dezan:

Osasunerako eskubidea eskubide unibertsala da, eta bermatu egin beharra dago; izan ere, hala dago jasota Osasunari buruzko Foru Legean.

Ongi ezaguna da ospitaleetako larrialdi zerbitzuetan gertatzen den saturazio egoera, oinarrizko osasun laguntzako larrialdietako zerbitzuak gaizki erabiltzearen ondorioz, askotan. Horri dagokionez, jakin dugu Nafarroako Erriberako osasun etxe batean, badela sendagile bat behin baino gehiagotan ezezkoa eman diona guardian dagoenean pediatria-adinean dauden gaixoei laguntza emateari. Sendagile horrek ezezkoa eman die osasun etxeko guardia garaietan haurrak gaixo eraman dituzten gurasoei, esanez ez dakiela haurrak tratatzen, eta ez dituela ezagutzen haiei eman beharreko sendagaiak, ez eta haur txikientzat egokiak diren dosiak zein diren ere.

Administrazio publikoko profesional batengan jokabide hori arbuiagarria eta ezin onartuzkoa da, indarreko lege eta arauen aurkakoa izateaz gainera, are gehiago esleituta dauzkan herritarren osasunean prebentzio eta babes lanak egin behar dituen profesional bat izaki.

Egoera larri horren aurrean, hauxe da gure galdera:

1. Zure departamentuak gertakari horien berri izan al du? Baiezkoan, zer urrats egin ditu?

2. Ezezkoa eman ahal ote dio sendagile batek gaixorik dauden haurrak laguntzeari, ezjakintasun profesionala alegatuz? Zer egin behar da kasu horretan?

3. Nola jardun behar da eta zer egin behar dute gurasoek sendagileak guardia medikoaren orduetan haurrei laguntzeari ezezkoa ematen dionean? Norengana jo behar dute?

4. Zer egin behar luke Osasun Departamentuak osasunaren arloko profesional horren jokabideari aurre egiteko?

Iruñean, 2007ko azaroaren 5ean

Foru parlamentaria: María Chivite Navascués

